
Rakini Radhika Stavam

ராகிணீராதி⁴காஸ்தவம்

ஆந்தோ³லிதா ரஸநிதௌ⁴ குலசஞ்சலா யா
மாயாமயோ ஸகலது:³க²விநாஶவீரா ।
வீராஸநா ஸ்தி²திக³தா ஸுலபா⁴ முநீநாம்
ப⁴வ்யா ப்ரபாது ப⁴விகா குலராகிணீ மாம் ॥ 41-18॥
ஆநந்த³ஸிந்து⁴ ஜடி³தாகி²லஸாரபாநா
பா³லா குலீநநமிதா த³லஷட்குலஸ்தா² ।
காலீகலாமலகு³ணா த⁴நிநாம் த⁴நஸ்தா² ।
க்ரு’ஷ்ணேஶ்வரீ ஸமுத³யம் குரு ராகிணீ மே ॥ 41-19॥
யா ராகிணீ த்ரிஜக³தாமுத³யாய சேஷ்டா
ஸம்ஜ்ஞாமயீ குலவதீ குலவல்லப⁴ஸ்தா² ।
விஶ்வேஶ்வரீ ஸ்மரஹரப்ரியகர்மநிஷ்டா²
க்ரு’ஷ்ணப்ரியா மம ஸுக²ம் பரிபாது தே³வீ ॥ 41-20॥
ஷட்³வர்க³நாத²கரபத்³மநிஷேவிதா யா
ராதே⁴ஶ்வரீ ப்ரியகரீ ஸுரஸுந்த³ரீ ஸா ।
மாதா குலேஶஜநநீ ஜக³தாம் மநுஸ்தா² ।
வித்³யா பரா ரிபுஹராவத மே ஶரீரம் ॥ 41-21॥
கோ³விந்த³ராமரமணீ நவமாலிநீ யா
ராஜ்யேஶ்வரீ ஸ்மரஹரா நவகாமிநீ வா ।
மே ஷட்³த³லாஶ்ரிதஸுரம் பரிபாது நித்யம்
ஶ்ரீகுண்ட³லீ ஸுவிமலா குலராகிணீ ஸா ॥ 41-22॥
ஶ்ரீஸுந்த³ரீ குலபரா குலவ்ரு’ந்த³வந்த்³யா
ஸந்த்⁴யாவிதி⁴ ப்ரப⁴வதாமதிகாமதீர்தா² ।
ஶ்ரீதா³யிநீ குலக³ணாமலபா⁴வதா³த்ரீ
நித்யம் ப்ரபாது விஷயம் குலஷட்³த³லாநாம் ॥ 41-23॥

சைதந்யதா³நநிரதாம் த்ரிகு³ணாபி⁴ராமாம்
ஶ்யாமாம் நிதம்ப³த்⁴ரு’தஸுந்த³ரரத்நக⁴ண்டாம் ।
நீலாசலஸ்தி²தகராம் வரதா³நஹஸ்தாம்
ஶ்ரீக்ரு’ஷ்ணவாம கமலோபரி பூஜயாமி ॥ 41-24॥
தாம் ராகிணீம் த்ரிரமணீம் ஸமலாபஹந்த்ரீம்
ஸர்வஸ்தி²தாம் க³க³நமாதரமம்பு³ஜஸ்தா²ம் ।
பத்³மாஸநாம் ஶ்ருதிபு⁴ஜாம் கு³ருஜாமநந்தாம்
ஶாந்தாம் ஷட³ம்பு³ஜத³லோபரி பூஜயாமி ॥ 41-25॥
ஶாந்திம் க்ரு’பாகபடகோபரி நாஶமுக்திம்
ஶிவாம் பரமவைஷ்ணவபூஜிதாங்க்⁴ரிம் ।
ராதா⁴ம் ஸுதா⁴ம் வரமயீம் ஜக³தாம் கு³ணஸ்தா²ம்
த⁴ர்மார்ணவாம் ரஸத³லே பரிபூஜயாமி ॥ 41-26॥
கர்த்தீகராம் ஸகருணாம் ரமணீம் த்ரிஸர்கா³ம் ।
தாம் ராகிணீமதித³யாமமலார்த²சிந்தாம் ।
ப்⁴ராந்திம் ப்⁴ரமாக³மவராம் ஸ்ம்ரு’திமாதி³பூஜ்யாம் ।
பா⁴ர்யாம் ஹரேரதிஸுகா²ம் பரிபூஜயாமி ॥ 41-27॥
யா காதரம் நிரவதி⁴ப்ரணயஸ்வவஸ்தா²
வாகீ³ஶ்வரீ ப⁴க³வதீ யதிகோடிநம்ரா ।
தாம்ராக்ரு’திப்ரக்ரு’திசேதஸி ரக்தவர்ணா
மாயாமயீ ஸுரகலாவதி பாது மேऽங்க³ம் ॥ 41-28॥
கல்பத்³ருமாஶயலதா ப²லரூபிணீ யா
ப⁴ர்க³ஸ்தி²தா புருஷகோடிமுநிஸ்துவந்தீ ।
ஸா மே குலேஶ்வரரஸம் ஹரிஹஸ்தபூஜ்யா
க்ஷாந்தி:ஸதா³ மம த⁴நம் பரிபாது ராதா⁴ ॥ 41-29॥
க்ஷேமங்கரீ வரகரீ ஸுகரீ ஹரிஸ்தா²
யா ஸௌகரீ ப⁴வகரீ த்ரிபுரா மஹேஶீ ।
வாயுஸ்தி²தா லயமயீ ஸ்தி²திமார்க³ஸங்கா³
ப⁴ங்க³பிரயா ஸகலகா பரிபாது ராதா⁴ ॥ 41-30॥
க³ங்கா³ நிர்மலபா⁴வதா³ மமஶிரோதே³ஶம் ஸதா³ ரக்ஷது
ஶ்ரீராதா⁴ குலராகிணீ மம கபாலோர்த்⁴வம் மஹாவாக்ப்ரியா ।

மந்த்ரஸ்தா² ஜயதா³முதா³குமுதி³நீ பா⁴லம் ப்⁴ருவோரந்தரம்
வித்³யா வாக்³ப⁴வகுண்ட³லீப²லவலாபா³லா ச நேத்ரத்ரயம் ॥ 41-31॥
க³ண்ட³ம் சண்ட³ஸரஸ்வதீ ஶ்ருதிகுலம் கைலாஸஶைலஸ்தி²தா
மேதா⁴ டம் க⁴டவாஸிநீ ஶஶீமுகீ²ஸூக்ஷ்மாதிஸூக்ஷ்மாஶயா ।
ஜிஹ்வாக்³ரம் சிபு³கம் ரதா³வதி⁴வஹா கண்ட²ம் க³லம் ஸ்கந்த⁴க³ம்
ஸ்கந்தே³ஶீ த³ஶநப்ரபா⁴மலமதி –வைகுண்ட²தா⁴மேஶ்வரீ ॥ 41-32॥
நாநாவர்ணவிலாஸிநீ ம்ரு’து³ரஸம் ஶம்போ⁴ர்ப⁴வாநீ ஶிவா
ப்ரு’ஷ்ட²ம் கர்மஸு ப்ரு’ஷ்ட²கா³ க³திகரீ நித்யோல்ப³ணீ பா⁴ஸ்வதீ ।
பார்ஶ்வம் மே குலமாலிநீ மம கடிம் லிங்க³ம் நிதம்பா³ம்ப³ரம்
காமாக்²யா த⁴நதா³யிநீ ஸகருணா பாத³த்³வயம் பாது ஸா ॥ 41-33॥
மாத்ரு’க்ரோத⁴நிவாரிணீ மம ஶிவம் ஷட் பத்ரஶோபா⁴கரம்
பாது ஶ்ரீசருவாஸிநீ குலதரும் கௌ³ரீ பராநந்த³தா³ ।
சைதந்யஸ்த²லவாஸிநீ மம க³தா கோ³விந்த³மாத்ரு’ப்ரியா
சைதந்யம் ஸததம் ப்ரபாது த⁴ரணீ தா⁴த்ரீ வரக்ஷேத்ரகா³॥ 41-34॥
த⁴ந்யா பிங்க³லலோசநாம்பு³ஜமுகீ²சைதந்யகர்மப்ரியா
ஸர்வத்ர ப்ரியமாகரோது நியதம் ஶக்தி:க்ஷமாகர்த்ரு’கா ।
கீர்திஸ்தா² மம கீர்திசக்ரநிலயம் லாக்ஷாருணா ப³ல்வரீ
நீசா சக்ரநிவாஸிநீ மம ஜயா ஜீவம் முதா³ பாது மாம் ॥ 41-35॥
ஏதத்ஸ்தோத்ரம் படே²ந்நித்யம் ப்ராணவாயுவராஶுபே⁴ ।
ஷட்சக்ரபே⁴த³ஸமயே ஸதா³ பாட்²யம் ஸுயோகி³பி: ⁴ ॥ 41-36॥
குலவிந்யாஸஸமயே குலசக்ரப்ரவேஶநே ।
அவஶ்யம் ப்ரபடே²த்³வித்³வாந் ராகிணீராதி⁴காஸ்தவம் ॥ 41-37॥
த்ரிஸந்த்⁴யம் சேத³மாகுர்யாத் படி²த்வா ச புந: புந: ।
த்⁴யாத்வா பா⁴வபரோ பூ⁴த்வா முச்யதே ப⁴வப³ந்த⁴நாத் ॥ 41-38॥
அசலாம் ப⁴க்திமாப்நோதி விஶ்வாமித்ரோ யதா² வஶீ ।
பட²நாத் பாமரோ யாதி ப்³ரஹ்மலோகம் குலாதி⁴ப ॥ 41-39॥
ஏதத்பட²நமாத்ரேண ஶீதலோ கு³ணவாந் ப⁴வேத் ।
அப்ரகாஶ்யமித³ம் ஸ்தோத்ரம் ஸர்வாந்தகவிநாஶநம் ॥ 41-40॥
ஸமபா⁴வம் ஸமாக்ரு’த்ய ஜீவந்முக்தோ ப⁴வேத்³வஶீ ।

பஞ்சாசாரரதோ பூ⁴த்வா ஸாத⁴யேத்³ யதி³ஸாத⁴நம் ॥ 41-41॥
குண்ட³லீயோக³காலே ச குலாசாரம் ந வர்ஜயேத் ।
குலாசாரவர்ஜநேந மஹாஹாநி: ப்ரஜாயதே ॥ 41-42॥
ப்³ராஹ்மண:க்ஷத்ரியோ வாபி வைஶ்யோ வா ஶூத்³ர ஏவ ச ।
ஸமபா⁴வம் ஸதா³ க்ரு’த்வா குலாசாரம் ஸமாஶ்ரயேத் ॥ 41-43॥
குண்ட³லீ ப்ரு’தி²வீ தே³வீ ராகிணீ ஸ்வாரிதே³வதா ।
தத்³கே³ஹகா³மிநீ தே³வீ ராதி⁴கா ராஜ்யகாமிநீ ॥ 41-44॥
அஸ்யா:ஸாத⁴நகாலே ச ஸமயாசாரமாஶ்ரயேத் ।
ஸமபா⁴வே மஹாமோக்ஷ இதி தந்த்ரார்த²நிர்ணய:॥ 41-45॥
ஸமபா⁴வார்த²கத²நம் த்யக்த்வா யோகீ³ ப⁴வேத்க்ரு’தீ ॥ 41-46॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³தி⁴மந்த்ரப்ரகரணே
ஷட்சக்ரப்ரகாஶே பை⁴ரவீபை⁴ரவஸம்வாதே³ஸ்வாதி⁴ஷ்டா²நராகிணீஸ்தோத்ரம்
நாமைகசத்வாரிம்ஶத்தம: படல:॥ 41॥

The numbers correspond to paTala and verse numbers from

Rudrayamala uttaratantra.

